КОМЕНТАР НА ПРЕДЛОГ ЗАКОНОТ ЗА ИНСПЕКЦИСКИ НАДЗОР

1. Во член 20 (Општи услови за именување на директор на државен инспекторат) е многу битно и добро што во став 1 точка 4 се бара најмалку шест(6) години работно искуство од соодветната област. Праксата покажа дека кога директорите (раководителите) на инспекторатите немаат работно искуство од соодветната област односно образование од таа област, покажуваат лоши резултати во работењето и тешко се снаоѓаат при менаџирањето на институцијата.
Имено, секако при именувањето на директор на државниот инспекторат, предност треба да имаат вработените од редот на инспекторите во соодветната област, бидејки истите најдобро ги познаваат процесите на работа и проблемите со кои се соочува инспекциската служба.

2. Во член 22 (Надлежност на директорот на  државниот инспекторат) во став 1 после точка 10 да се додаде точка единаесет(11) која би гласела отприлика вака:
11.Министерот односно (директорот) е должен да му ги обезбеди сите улови односно предуслови на инспекторот за навремено, стручно и Законско спроведување на инспекцискиот надзор како: превозно средство, трошоци за гориво, патарини, соодветна опрема, облека , технички помагала и други трошоци кои се појавуваат во текот на надзорот.
Досегашното искуство покажува дека, директорите по свое видување, во случаи кога инспекторатот не располага со доволен број на возила и опрема, без никакво образложение, форсираат одреден број на вработени додека останатите се наоѓаат во подредена положба и во многу тешки услови ги извршуваат своите работни обврски.
3. Во член 34 (Посебен услов за вработување на инспектор)  став 2 (работно искуство и тоа: ) да се зајакнат критериумите за раковдоните инспектори од категоријата ,,Б,, во однос на работното искуство и да се додаде ,,искуство во соодветната област,, и тоа :
Б2 – најмалку (ОСУМ) години работно искуство по дипломирањето во соодветната област, од кои најмалку (ПЕТ) години како инспектор.

Б3 - најмалку (ШЕСТ) години работно искуство по дипломирањето во соодветната област, од кои најмалку (ЧЕТИРИ) години како инспектор.

Б4 – најмалку (ПЕТ) години работно искуство по дипломирањето во соодветната област, од кои најмалку (ТРИ) година како инспектор.
Во член 34 став 2 точка 2, (Кандидатот за инспектор од категорија В...) во однос на работното искуство да се додаде ,,од соодветната област,, за сите кандидати.
Ова од причина да се зајакнат капацитетите на инспекторатите со содветен, искусен и стручен кадар.
4. Во Законот да се додаде член со кој ќе се пропишат критерими за унапредување на инспекторите  како во иста категорија, така и од категорива В во категорија Б.
Имено, со овие(вакви) критериуми, ќе се мотивираат инспекторите при вршењето на нивните работни обврски и ќе се подобри учинокот на инспекторатот во целост.
5. Во член 38 (Плата, надоместоци и додатоци на плата на инспектор) став 2 наместо :
(2)  Инспекторот има право на додаток на плата заради постоење на висок ризик по животот и здравјето при извршувањето на работите и задачите на инспектор во висина од најмногу 30% од износот на основната плата.
 Треба да стои:

(2)  Инспекторот има додаток на плата заради постоење на висок ризик по животот и здравјето при извршувањето на работите и задачите на инспектор во висина од 30% од износот на основната плата.

Односно да се избришат зборовите ,,право на,, и ,,најмногу,, во овој став.

Со сегашната формулација се сугерира дека некои инспектори би имале право на додаток а некои не. Исто така со формулацијата ,,најмногу,, се сугерира дека може и помалку, а тоа е веќе стекнато и утврдено право на инспекторите.

